
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ 
 

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔮᓄᐊᕆ 1, 2003 

ᐱᑦᔪᑎᖏᑦ: 
 

 

 
 
1. ᐱᑦᔪᑎᖏᑦ 
 
1.1 ᐱᑦᔪᑎᖏᑦ 
 
 
 

ᑖᓐᓇ ᒪᓕᒐᖅ ᓄᐃᑕᑎᑦᓯᔪᖅ ᐃᒻᒪᖃᐅᑎᖃᕈᑎᐅᔪᓄᑦᐊᒻᒪᓗ ᐃᓅᖃᑎᖃᕐᓂᒧᑦ 
ᑲᒪᒋᔭᖃᕆᐊᖃᕐᓂᒧᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᓇᓱᐊᕐᕕᖏᓐᓂᒃ ᑕᕐᕋᒥ 
ᖃᓪᓗᓈᓪᓗ ᓄᓇᖓᓐᓂ. 

 
2. ᐃᓘᓐᓇᖏᓐᓅᓕᖓᔪᖅ 
 
2.1 ᐊᑐᕐᑎᑕᐅᓂᖓ 
 
 

ᑖᓐᓇ ᒪᓕᒐᖅ ᑐᕌᖓᔪᖅ ᐊᓯᐅᔨᔭᐅᔪᓕᒫᓄᑦ ᐅᕝᕙᓗᓐᓃᑦ ᐱᓂᕐᓗᐊᕿᓂᐅᔪᒃᑯᑦ 
ᐱᓇᓱᑦᑎᓄᑦ, ᐃᓕᓐᓂᐊᑎᓄᑦ ᐅᕝᕙᓗᓐᓃᑦ ᐃᓕᓐᓂᐊᓂᓕᕆᓂᐅᑉ 
ᐱᖁᑎᖏᓐᓄᑦ. 

 
2.2 ᐃᓕᓐᓂᐊᓂᓕᕆᓂᐅᑉ 
 ᓵᑕᐅᒍᑎᒋᒍᓐᓇᑕᖏᑦ 
  
 
 
 

ᐃᓕᓐᓂᐊᓂᓕᕆᓂᖅ ᐱᓇᓱᕝᕕᒋᔭᐅᑦᓱᓂ ᐅᕝᕙᓗᓐᓃᑦ ᐊᑦᑕᑐᕐᕕᒋᔭᐅᑦᓱᓂ, 
ᓵᑕᐅᒍᑎᖃᕈᓐᓇᐳᖅ ᓇᒻᒥᓂᕆᔭᐅᔪᓄᑦ ᐊᓯᐅᔨᔭᐅᔪᓄᑦ ᐅᕝᕙᓗᓐᓃᑦ  
ᓯᖁᑦᑎᑕᐅᔪᓄᑦ ᑭᓯᐊᓂ ᓄᐃᑎᑕᐅᒍᓐᓇᑐᐊᕐᐸᑕ ᐃᓕᓐᓂᐊᓂᓕᕆᓂᐅᑉ  
ᐅᕝᕙᓗᓐᓃᑦ ᐱᓇᓱᑦᑎᖏᑦᑕ ᐱᓇᓱᐊᕐᓂᒥᓂ ᐃᑉᐱᒍᓱᑦᓯᐊᖏᓐᓂᒥᓄᑦ 
ᓈᒻᒪᓈᕐᓯᒪᖕᖏᓂᖓ ᐊᓯᐅᔨᔭᐅᔪᕐᓗ ᑌᒣᓯᒪᓂᖓᓂᒃ ᐱᑦᔪᑎᖃᓚᕿᑉᐸᑦ. 

 
3. ᐊᓂᕐᕋᕆᔭᐅᔪᑦ ᑕᕐᕋᒥ 
 
3.1 ᐊᑐᕐᑕᐅᓂᖓ 
 

ᑖᓐᓇ ᐊᕕᑦᑐᓯᒪᓂᖅ ᑐᕌᖓᔪᖅ ᐱᓇᓱᑦᑎᓄᑦ ᐃᓪᓗᖃᕐᑎᑕᐅᒍᓐᓇᕕᖃᕐᑐᓄᑦ 
ᑕᕐᕋᒥ ᐅᕝᕙᓗᓐᓃᑦ ᐃᓕᓐᓂᐊᓂᓕᕆᓂᕐᒧᑦ ᐊᑭᓕᕐᑐᑕᐅᔪᒥᒃ ᐃᓪᓗᖃᕐᑐᓄᑦ.

 
3.2 ᓇᒻᒥᓂᖅ 
 ᐱᐅᓕᓂᐊᒐᕆᔭᐅᔪᑦ 
 
 
 

ᐃᓕᓐᓂᐊᓂᓕᕆᓂᖅ ᐃᒻᒪᖃᐅᑎᖃᕈᑎᖃᖕᖏᓚᖅ ᐱᓇᓱᑦᑏᑦ  
ᐱᐅᓕᓂᐊᒐᖏᓐᓂᒃ ᐊᓯᓕᒫᖏᓐᓂᓗ ᐊᓂᕐᕋᒥᐅᑕᖏᓐᓂᒃ ᑕᕐᖃᒥ  
ᓇᒻᒥᓂᕆᑦᓱᓂᒋᑦ. ᐱᓇᓱᑦᑏᑦ ᓇᒻᒥᓂᖅ ᐊᑭᓕᓗᑎᒃ ᐃᒻᒪᖃᐅᑎᖃᕐᑐᓴᐅᕗᑦ 
ᑕᒪᒃᑯᓄᖓ, ᓵᑕᐅᒍᑎᒋᒍᓐᓇᑕᒥᓄᓪᓗ ᐃᒻᒪᖃᐅᓯᕐᑐᓯᒪᓗᑎᒃ ᓱᒃᑯᐊᕿᔪᖃᕐᓂᐸᑦ 
ᐊᓂᕐᕋᖓᓂ. 

3.3 ᐃᓕᓐᓂᐊᓂᓕᕆᓂᐅᑉ 
 ᐱᖁᑎᖏᓐᓂᒃ 
 ᓯᖁᑦᑎᑕᐅᔨᐊᖃᕐᓂᖅ 
  
 

ᐱᓇᓱᑦᑏᑦ ᓵᑕᐅᒍᑎᖃᕐᓯᒪᒍᓐᓇᐳᑦ ᐊᓯᐅᔨᔪᖃᕐᓂᐸᑦ ᐅᕝᕙᓘᓐᓂᑦ 
ᓯᖁᑦᑎᑕᐅᔪᖃᕐᓂᐸᑦ ᐱᐅᓕᓂᐊᒐᕐᓂᒃ, ᐃᒡᓘᑉ ᐱᐅᒃᑯᑎᖏᓐᓂᒃ ᐅᕝᕙᓗᓐᓃᑦ  
ᐃᒡᓗᒥᒃ ᐃᑯᐊᓪᓚᑐᖃᕐᓂᐸᑦ ᓇᒻᒥᓂᖅ ᐃᑯᐊᓪᓓᓂᕈᓂ ᐅᕝᕙᓗᓐᓃᑦ  
ᐊᓂᕐᕋᒥᓃᑎᑕᖓ ᑌᒣᓕᒃᑫᓂᕐᐸᑦ, ᑌᒣᓐᓂᖓᓄᑦ ᐃᒡᓗᒥᒃ ᐊᑦᑕᑐᐊᖃᕐᑐᖅ 
ᓇᒻᒥᓂᖅ ᐃᒻᒪᖃᐅᓯᕐᑐᓯᒪᒋᐊᖃᕐᑐᖅ ᓵᑕᐅᑦᓴᓂᕈᓂ. 

 
ᐱᓇᓱᒍᑏᑦ 
3ᐊ) ᐆᑦᑐᕋᐅᑎ 
  

ᐱᓇᓱᑦᑎ ᓇᒻᒥᓂᖅ ᐃᒻᒪᖃᐅᑎᖃᕈᓐᓇᑐᖅ ᐃᒡᓗᒥ ᐊᑦᑕᑐᐊᖃᕐᓂᒥᓄᑦ 
ᓇᓪᓕᐊᒍᑐᐃᓐᓇᖅ ᐊᓯᐅᔨᒐᔭᕐᓂᕈᓂ ᐃᒻᒪᖃᐅᑎᒋᒐᔭᕐᑕᒥᓂᒃ 
ᓵᑕᑦᓴᐅᒍᑎᒋᒍᓐᓇᑕᒥᓂᓪᓗ ᐃᒻᒪᖃᐅᑎᖃᕈᑎᖃᕐᓗᓂ.

 
 
4. ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑏᑦ 
 
4.1 ᐃᒻᒪᖃᐅᑎᖃᕈᑏᑦ/ 
 ᐳᕐᑐᓂᕐᓴᒋᐊᓪᓚᒥ 
 ᐃᓕᓐᓂᐊᑎᓄᑦ 
 
 

ᐃᓕᓐᓂᐊᑏᑦ ᐃᓕᓐᓂᐊᑐᑦ ᐳᕐᑐᓂᕐᓴᒋᐊᓪᓚᒥ ᐊᓂᕐᕋᖃᕐᑎᑕᐅᒍᓐᓇᕈᑎᖃᕐᑐᑦ 
ᖃᓪᓗᓈᑦ ᓄᓇᖓᓂ ᐃᒻᒪᖃᐅᑎᖃᕐᐳᑦ, ᐃᓕᓐᓂᐊᓂᓕᕆᓂᕐᒧᑦ ᐊᑭᓕᕐᑐᑕᐅᔪᓂᒃ 
ᐃᓚᒋᔭᐅᑎᓪᓗᒍ ᐃᒻᒪᖃᐅᑎᖃᕈᑎᓕᒫᖏᓐᓄᑦ. ᑌᒣᒐᓗᐊᕐᑎᓗᒍ, ᑕᒪᓐᓈ 
ᐋᕐᕿᒋᐊᕐᑕᐅᔪᑦᓴᐅᕙ, ᖃᐅᔨᒋᐊᕐᕕᒋᓗᒍ ᐸᐸᑦᓯᔨᐅᑉ ᐃᑲᔪᕐᑎᖓ ᑕᒪᓐᓇ 
ᐃᒻᒪᖃᐅᑎᖃᕈᑎᐅᔪᖅ ᐊᑐᕐᑎᑕᐅᖏᓐᓇᒪᖔᑦ. 

 
4.2 ᐱᐅᓕᓂᐊᒉᑦ 
  
 
 

ᐱᐅᓕᐊᒐᕐᓂᒃ ᑕᐅᕐᓰᒍᑏᑦ, ᐃᓕᓐᓂᐊᓂᓕᕆᓂᐅᑉ ᐱᒋᒐᓗᐊᕐᐸᒋᑦ  
ᐃᓕᓐᓂᐊᑎᐅᓪᓗᓃᑦ, ᐃᒻᒪᖃᐅᑎᖃᕐᑎᑕᐅᔪᑦ $15,000-ᓂᒃ ᐊᑐᓂᑦ  
ᐃᒡᓗᓄᑦ ᐊᓯᐅᔨᔭᐅᔪᑦ ᐊᑭᖃᕐᓂᐸᑕ $1,000-ᓂᒃ ᐅᑎᕐᑎᑕᐅᒍᓐᓇᕕᖃᕐᑎᓇᒋᑦ. 
 

ᐱᓇᓱᒍᑏᑦ 
4ᐊ) ᐆᑦᑐᕋᐅᑎ 
  
 
 

ᐆᑦᑑᑎᒋᓗᒍ, ᐃᓕᓐᓂᐊᑎ ᐊᓯᐅᔨᓐᓂᕈᓂ $1,000-ᓂᒃ ᐊᑭᓕᓐᓂᒃ 
ᐃᒻᒪᖃᐅᑎᓄᑦ ᐅᑎᕐᕕᐅᒍᓐᓇᕋᔭᖕᖏᑐᖅ ᐊᒻᒪᓗ $15,000 ᐅᖓᑖᓄᑦ 
ᐊᓯᐅᔨᓐᓂᕈᓂ ᐅᓄᕐᓂᐸᐅᑎᓪᓗᒍ $15,000 ᐅᑎᕐᕕᐅᒍᓐᓇᕋᔭᕐᓱᓂ 
ᐅᖓᑖᓅᕈᑎᓕᒫᖏᓐᓂᒃ ᐱᒍᓐᓀᓗᓂ ᐅᖓᑖᓄᕐᓂᖓ ᐊᑦᑕᑐᐊᖃᕐᑑᑉ 
ᑲᒪᒋᒋᐊᖃᕐᑕᖓᓂ.

 
4ᐸ) ᐃᒻᒪᖃᐅᑎᒋᐊᓪᓓᑦ 
  
 

ᐃᓕᓐᓂᐊᑎ ᖁᓛᓂ ᐅᖃᕐᑕᐅᔪᓂᒃ ᐃᒻᒪᖃᐅᑎᓂᒃ ᓈᒻᒪᓴᖕᖏᑯᓂ, ($1,000-ᒥᒃ 
ᐅᑎᕐᕕᐅᖃᔭᖕᖏᑑᒍᑎᒥᒃ ᐊᒻᒪᓗ $15,000-ᒥᒃ ᐅᓄᕐᓂᐹᕆᔭᐅᔪᒥᒃ), ᓇᒻᒥᓂᖅ 
ᐃᒻᒪᖃᐅᑎᑦᓴᒥᓂᒃ ᓂᐅᕕᕈᓐᓇᑐᖅ ᐃᒡᓗᒥᒃ ᐊᑦᑕᑐᕐᑐᑦ ᐃᒻᒪᖃᐅᑎᒋᓲᖏᓐᓂᒃ.

 
4ᑕ) ᑐᑭᓯᓇᕈᑎᒋᐊᓪᓓᑦ 
  
 
 

ᐸᐸᑦᓯᔨᐅᑉ ᐃᑲᔪᕐᑎᖓ ᑭᐅᒍᓐᓇᐳᖅ ᐊᐱᕐᓲᑎᐅᔪᓕᒫᓂᒃ ᐊᑦᑕᑐᐊᖃᕐᑑᑉ 
ᑲᒪᒋᒋᐊᓕᖏᓐᓄᑦ; ᑐᑭᓯᑎᑕᐅᒋᐊᑦᓯᐊᕈᒪᒍᑦᓯ ᐊᐅᓚᑦᓯᓂᓕᕆᕕᖕᒧᑦ 
ᖃᐅᔨᒋᐊᕈᓐᓇᖁᓯ.

 
5. ᓇᒻᒥᓂᕆᔭᐅᔪᑦ 
 
5.1 ᐱᓇᓱᕝᕕᒥ 
 ᐃᓕᓐᓂᐊᕕᒻᒥᓘᓐᓃᑦ 
 ᐊᓯᐅᔨᓂᖅ 
 
 

ᓇᒻᒥᓂᕐᒥᓂᒃ ᐊᓯᐅᔨᔪᑦ ᐃᑯᐊᓚᒧ, ᑎᓪᓕᒐᐅᔨᐊᖃᕐᓂᒧᑦ, ᐊᓯᖏᓐᓄᓗ. 
ᐱᓇᓱᒋᐊᕐᑐᓯᒪᑦᓱᑎᒃ ᐅᕝᕙᓘᓐᓃᑦ ᐃᓕᓐᓂᐊᕆᐊᕐᓯᒪᑦᓱᑎᒃ,  
ᐃᓕᓐᓂᐊᓂᓕᕆᓂᕐᒧᑦ ᐊᑭᓖᒍᑦᔭᐅᒐᔭᕐᑐᑦ ᐱᓇᓱᐊᕐᓂᒥᓄᑦ ᐊᑐᕐᑕᓗᑐᕐᒥᓂᒃ  
ᑭᓯᐊᓂ ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᔨᖏᑦ ᐅᕝᕙᓘᓐᓃᑦ ᐱᒍᑦᔨᕕᐅᔪᖅ 
ᐱᓇᓱᐊᕐᕕᖓ ᐊᖏᕐᓯᒪᑉᐸᑦ. 



 
 
 

ADM-08 / ᒪᓕᒉᑦ ᐃᒻᒪᖃᐅᑎᖃᕐᓂᒧᑦ  
ᐃᓅᖃᑎᖃᕐᓂᑯᓪᓗ ᒪᓕᒐᖃᕆᐊᖃᕐᓂᒧᑦ 
ᐊᑐᓕᕐᑎᑕᐅᕕᖓᑕ: ᓯᑉᑎᒻᐱᕆ 6, 2006 

ᒪᑉᐱᒐᖓ 3 4-ᓂᑦ 

5.2 ᐊᕐᖁᓵᕐᓱᓂ 
  

ᓇᒻᒥᓂᕐᒥᓂᒃ ᐊᓯᐅᔨᔪᖅ ᐊᕐᖁᓵᕐᓱᓂ, ᐃᓕᓐᓂᐊᓂᓕᕆᓂᕐᒧᑦ 
ᐊᑭᓖᒍᔭᐅᒐᔭᕐᑐᖅ, ᓇᒻᒥᓂᕐᒥᓂᒃ ᑎᒍᒥᐊᕐᑐᕕᓂᐅᑉᐸᑦ ᑭᓯᐊᓂ. 

 
5.3 ᐊᐅᓪᓚᑎᑕᐅᒐᓱᐊᕐᓂᒥᓂ 
  
 

ᓯᖁᑦᑎᑕᐅᔨᐊᖃᕐᑐᖅ ᐅᕝᕙᓘᓐᓃᑦ ᐊᓯᐅᔨᔪᑦ ᓇᒻᒥᓂᕐᒥᓂᒃ ᐅᓯᔭᐅᑎᑦᓯᓂᕐᒥᓂ 
ᐊᑭᓖᒍᑦᔭᐅᒋᐊᖃᕋᔭᕐᑐᖅ ᐅᓯᔪᕕᓂᕐᓄᑦ (ᖃᖓᑦᑕᔫᒃᑯᑦ, ᐅᒥᐊᕐᔪᐊᑯᑦ, 
ᐊᓯᖏᑎᒍᓪᓗ), ᑐᑦᓯᕋᐅᑎᓕᐅᕐᓗᓂ ᐊᓯᐅᔨᔭᕕᓂᕐᒥᓄᑦ ᐊᑭᓖᒍᑦᔭᐅᒍᒪᓗᓂ.

 
ᐱᓇᓱᒍᑏᑦ 
5ᐊ) ᖃᖓᑦᑕᔫᑎᒎᕐᑐᓂᒃ 
 ᐃᒻᒪᖃᐅᑏᑦ 
 

ᑲᖓᑦᑕᔫᖁᑎᓖᑦ ᐅᑉᐱᕆᔭᐅᑦᓯᐊᖃᔭᖕᖏᑐᑦ ᐊᓯᐅᔪᓄᑦ, ᓱᒃᑯᑐᓄᑦ, 
ᐅᖓᓯᓪᓕᒋᐊᕐᑕᐅᔪᓄᓪᓗᓃᑦ ᐃᑦᓯᕕᓐᓄᑦ; ᖄᖏᐅᑎᒍᑎᓕᒫᖏᑦ 
ᐊᐅᓪᓚᑎᑦᓯᔪᕕᓂᐅᑉ ᐊᑭᓕᕆᐊᖃᕋᔭᕐᑕᖏᑦ.

 
5ᐸ) ᐃᒻᒪᖃᐅᑎᒋᐊᓪᓓᑦ 
  
 

ᐱᐅᔫᒐᔭᕐᑐᖅ ᐊᐅᓪᓚᑎᑕᐅᔪᑦ ᐃᒻᒪᖃᐅᓯᕐᑕᐅᒋᐊᓪᓚᓯᒪᑉᐸᑕ ᐊᑭᑐᔫᑉᐸᑕ. ᑖᒃᑯᐊ 
ᐃᒻᒪᖃᐅᑏᑦ ᐱᔭᐅᓯᒪᒍᓐᓇᑐᑦ ᐅᓯᔨᐅᔪᓂᑦ ᐃᓕᓐᓂᐊᓂᓕᕆᓂᕐᒧᓗ 
ᐅᑎᕐᑎᑕᐅᒍᓐᓇᕋᑎᒃ ᐊᑭᓖᒍᑎᐅᔪᕕᓃᑦ. 

 
5ᑕ) ᑐᑭᓯᓇᕐᑎᓯᒍᑎᒋᐊᓪᓓᑦ 
  
 

ᐊᐅᓚᒍᑎᓕᕆᕕᒃ ᖃᖓᑦᑕᔫᑎᒍᑦ ᐅᓯᔭᐅᔪᓂᒃ ᑲᒪᒋᔭᖃᕐᑐᖅ; 
ᑐᑭᓯᑎᑕᐅᒋᐊᑦᓯᐊᕈᒪᒍᑦᓯ ᐊᐅᓚᑦᓯᓂᓕᕆᕕᒻᒧᑦ ᐅᖃᓕᒪᒍᓐᓇᖁᓯ.

 
6. ᐃᓅᖃᑎᐅᓂᒃᑯᑦ ᑲᒪᒋᔭᖃᕆᐊᖃᕐᓂᖅ 
 
6.1 ᐊᑐᕐᑎᑕᐅᓂᖓ 
  
 
 
 

ᐃᓕᓐᓂᐊᓂᓕᕆᓂᖅ ᑲᒥᓴᓀᑦ ᓵᑕᑦᓴᐅᒍᑎᑦᓴᓕᒫᖏᓐᓂᒃ ᑮᓇᐅᔭᑎᒍᑦ 
ᑎᒍᒥᐊᕐᑕᖃᕐᐳᖅ, ᓇᓪᓕᑐᐃᓐᓇᖏᑦᑕᓗ ᐱᓇᓱᑦᑎᒥᑕ, ᐱᓇᓱᐊᕐᓂᒥᓂ  
ᐅᕝᕙᓘᓐᓃᑦ ᓱᖃᑦᓯᑎᑦᓯᓂᕐᒥᓂ ᐊᖏᕐᑕᐅᒍᑎᑖᕐᓯᒪᔪᓂᒃ 
ᐊᖏᕐᑕᐅᒍᑎᑖᕐᑎᓯᒍᓐᓇᑐᒧᑦ ᐃᓕᓐᓂᐊᓂᓕᕆᓂᕐᒥ. 

 
6.2 ᐊᑭᓕᕐᑕᐅᒍᒪᒍᑎᓕᐅᕐᓂᖅ 
 
 
 

ᐃᓕᓐᓂᐊᓂᓕᕆᓂᖅ ᐊᑭᓕᕐᑕᐅᖁᔨᖃᑦᑕᓂᐊᖕᖏᓚᖅ ᑲᒥᓴᓇᒥᒃ  
ᐱᓇᓱᑦᑎᒥᓪᓗᓃᑦ ᐱᒍᑦᔨᓗᓂ, ᐃᕐᖃᑐᐃᕕᑎᒍᑦ ᑖᓐᓇ ᐸᓯᔭᐅᔪᖅ  
ᓵᑕᑦᓴᐅᓂᕋᕐᑕᐅᐸᑦ ᐅᕝᕙᓘᓐᓃᑦ ᓈᒻᒪᖏᑦᑐᒥᒃ ᐊᑐᕐᓯᒪᓂᕋᕐᑕᐅᐸᑦ ᑭᓯᐊᓂ. 
 

ᐱᓇᓱᒍᑏᑦ 
6ᐊ) ᑐᑭᓯᑎᑦᓯᒍᑎᒋᐊᓪᓓᑦ 
  

ᐸᐸᑦᓯᔨᐅᑉ ᐃᑲᔪᕐᑎᖓ ᐊᐱᕐᓲᑎᖃᕐᓂᐸᑦ ᐃᓅᖃᑎᖃᕐᓂᑯᑦ ᑲᒪᒋᔭᐅᒋᐊᓕᓐᓂᒃ 
ᑭᐅᒍᓐᓇᐳᖅ; ᑐᑭᓯᑎᑕᐅᒋᐊᑦᓯᐊᕈᒪᒍᑦᓯ ᖃᐅᔨᒋᐊᕈᓐᓇᖁᓯ ᐊᐅᓚᑦᓯᓂᓕᕆᕕᒻᒧᑦ.

 
 
7. ᐃᓅᓯᕐᒧᑦ ᐃᒻᒪᖃᐅᑏᑦ/ᖃᖓᑦᑕᔫᑎᒍᑦ ᐊᐅᓚᓂᖅ 
 
7.1 ᖃᖓᑦᑕᔫᑎᒍᑦ 
 ᐊᐅᓚᓃᑦ 
 
 
 
 

ᐱᓇᓱᑦᑎ ᐅᕝᕙᓗᓐᓃᑦ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎ ᐊᐅᓪᓚᓂᕐᐸᑦ  
ᖃᖓᑦᑕᔫᒃᑯᑦ ᖃᖓᑦᑕᐅᑎᖃᕐᓗᓂ ᓂᐅᕕᐊᖑᓯᒪᔪᒥᒃ ᑲᑎᕕᒃ  
ᐃᓕᓐᓂᐊᓂᓕᕆᓂᐅᑉ ᐊᐅᓚᒍᑎᓕᕆᕕᖓᑎᒍᑦ ᐃᓕᓐᓂᐊᓂᓕᕆᓂᐅᑉ 
ᐊᐅᓚᒍᑎᓕᕆᓂᕐᒥᒃ ᓂᐅᕕᕐᕕᒋᓲᖏᑎᒍᑦ, ᖃᖓᑦᑕᐅᑎᑖᖓ ᐊᐅᓚᒍᑎᓕᕆᔨᒃᑯᑦ 
ᐋᕐᕿᑕᖓ ᐃᓚᖃᑦᓴᐅᑎᒋᓲᖑᕗᖅ ᐃᓅᓯᕐᒧᑦ ᐃᒻᒪᖃᐅᑎᓂᒃ. 

 
  



 
 
 

ADM-08 / ᒪᓕᒉᑦ ᐃᒻᒪᖃᐅᑎᖃᕐᓂᒧᑦ  
ᐃᓅᖃᑎᖃᕐᓂᑯᓪᓗ ᒪᓕᒐᖃᕆᐊᖃᕐᓂᒧᑦ 
ᐊᑐᓕᕐᑎᑕᐅᕕᖓᑕ: ᓯᑉᑎᒻᐱᕆ 6, 2006 

7.2 ᐊᑭᓕᒍᑏᑦ 
  
 
 

ᐃᓅᒍᓐᓀᑐᖃᑦᓴᓂᕐᐸᑦ ᐃᓕᓐᓂᐊᓂᓕᕆᓂᕐᒥᒃ ᐱᒍᑦᔨᒋᐊᕐᑐᓱᓂ ᐊᐅᓪᓚᑐᕕᓂᕐᒥᒃ, 
ᐊᐅᓚᒍᑎᓕᕆᔩᑦ ᐃᒻᒪᖃᐅᑎᓂᒃ ᐊᑭᓖᒐᔭᕐᑐᑦ ᐃᓕᓐᓂᐊᓂᓕᕆᓂᕐᒧᑦ, 
ᐃᓕᓐᓂᐊᓂᓕᕆᓂᕐᓗ ᐃᓄᒍᓐᓀᑑᑉ ᕿᒪᑦᑕᖏᓐᓄᑦ ᐁᑦᑑᑎᖃᕋᔭᕐᓱᓂ. 

 
7.3 ᓇᒻᒥᓂᖅ ᐃᒻᒪᖃᐅᑏᑦ 
 ᐊᐅᓚᓂᕐᒧᑦ 
 
 
 

ᑌᒣᓕᖓᒐᓗᐊᕐᑎᓗᒍ, ᐊᐅᓪᓚᑐᖅ ᐃᒻᒪᖃᐅᑎᒋᐊᓪᓚᓂᒃ ᓂᐅᕕᕐᓯᒪᒍᓂ  
ᐅᕝᕙᓘᓐᓃᑦ ᐃᒻᒪᖃᐅᑎᑖᕐᓯᒪᒍᓂ ᐃᒻᒪᖃᐅᓯᕐᑕᐅᓯᒪᖕᖏᑐᓄᑦ (ᖃᖓᑦᑕᔫᒥᒃ 
ᐊᑦᑕᑐᐊᖃᕐᓂᑯᑦ ᐊᐅᓚᔪᑦ, ᑐᕃᓐᓇᑐᒥᒃ ᓂᐅᕕᐊᕆᔭᐅᓯᒪᔪᑦ 
ᖃᖓᑦᑕᔫᖁᑎᖃᕐᑐᓂᑦ) ᓇᒻᒥᓂᖅ ᐊᑭᓖᓗᓂ ᐃᒻᒪᖃᐅᑎᑖᕈᓐᓇᑐᖅ. 

 
8. ᐃᒻᒪᖃᐅᑏᑦ 
 
8.1 ᐊᐅᓪᓚᑐᑦ 
 ᐃᒻᒪᖃᐅᑎᖏᑦ 
 
 
 

ᐃᓕᓐᓂᐊᓂᓕᕆᓂᖅ ᒪᓂᔨᓯᒪᓲᖑᕗᖅ ᖃᓄᐃᖕᖏᓯᐊᕐᓂᒧᑦ, ᐃᓅᓯᕐᒧᑦ 
ᐊᐅᓚᓂᕐᒧᓗ ᐃᒻᒪᖃᐅᑎᓂᒃ ᐱᓇᓱᑦᑎᒥᓄᑦ ᐊᑐᐃᓐᓇᐅᑎᑦᓱᒋᑦ 
ᐆᒪᑕᖏᓐᓄᓗ, ᐃᓚᒋᔭᐅᑎᓪᓗᒍ ᐱᓇᓱᑦᑎᐅᑉ ᐃᒻᒪᖃᐅᑎᑖᕆᒍᓐᓇᑕᖏᓐᓄᑦ. 
ᑖᒃᑯᓂᖓ ᐱᕙᓪᓕᖁᑎᓂᒃ ᐱᓇᓱᑦᑎ ᐱᒍᒪᓐᓂᕈᓂ, ᐊᑭᓕᕐᑐᕋᑦᓴᒋᐊᓪᓚᓂᒃ 
ᐊᑭᓕᕐᑐᐃᒋᐊᖃᕐᑐᖅ. 

 
ᐱᓇᓱᒍᑏᑦ 
8ᐊ) ᑐᑭᓯᓇᕐᑎᓯᒍᑎᒋᐊᓪᓓᑦ 
  
 

ᑮᓇᐅᑦᔭᓵᓕᕆᕕᒃ ᐃᒻᒪᖃᐅᑎᓂᒃ ᑲᒪᒋᔭᖃᕐᐳᖅ; ᑐᑭᓯᑎᑕᐅᒋᐊᑦᓯᐊᕈᒪᒍᑦᓯ 
ᖃᐅᔨᒋᐊᕈᓐᓇᖁᓯ ᐊᐅᓚᑦᓯᓂᓕᕆᕕᒻᒧᑦ.

 
9. ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᖁᑎᖏᑦ 
 
9.1 ᐊᑐᕐᑎᑕᐅᖕᖏᑐᑦ 
  
 
 
 

ᐃᓄᓐᓂᒃ ᐱᒍᑦᔨᓱᓂ, ᐃᓕᓐᓂᐊᓂᓕᕆᓂᖅ ᑲᕙᒪᒃᑯᑦ ᒪᓕᒐᓕᐊᕆᓯᒪᔭᖏᓐᓂᒃ 
ᒪᓕᒋᐊᖃᕋᒥ ᓂᐅᕕᕐᓯᒪᒍᓐᓇᓲᖑᕗᖅ ᐃᓕᓐᓂᐊᓂᓕᕆᓂᐅᑉ 
ᓵᑕᑦᓴᐅᒍᑎᒋᒍᓐᓇᑕᖏᓐᓂᒃ ᑭᓯᐊᓂ ᐃᓕᓐᓂᐊᕕᖁᑎᒥᓄᑦ ᐃᓪᓗᖁᑎᒥᓄᓪᓗ.  
ᑌᒣᒻᒪᑦ ᐱᐅᓕᓂᐊᒐᕐᒥᓂᒃ ᖃᕆᑕᐅᔭᒥᓂᒃ, ᐃᓪᓗᖁᑎᒥᓂᒃ, ᐊᓯᖏᓐᓂᓗ 
ᐃᒻᒪᖃᐅᑎᖃᕐᑎᓯᓂᖅ ᐃᒻᒪᖃᐅᑏᓪᓗ ᐃᓚᒋᔭᐅᑎᑕᐅᖕᖏᓚᑦ. 

 
 
10. ᒪᓕᒐᐅᑉ ᐊᑐᕐᑎᑕᐅᓂᖓ 
 
10.1 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 
 
 
 

ᑖᒃᑯᐊ ᒪᓕᒉᑦ ᑕᐅᕐᑎᒋᔭᐅᔪᑦ ᓯᕗᓂᖓᒍᑦ ᐃᓕᓐᓂᐊᓂᓕᕆᓂᕐᒥ 
ᒪᓕᒐᕆᔭᐅᖃᑦᑕᓯᒪᔪᓕᒫᓄᑦ ᑕᒪᑐᒧᖕᖓᓕᖓᔪᓄᑦ, ᒪᓕᑦᓯᐊᓱᑎᒃ 
ᒪᓕᒐᖕᖑᑎᑕᐅᓯᒪᔪᓂᒃ ᑲᒥᓴᓀᑦ ᑲᑎᖕᖓᔨᖏᓐᓄᑦ ᑌᒣᒋᐊᖃᕐᓂᐸᑦ. 
ᒪᓕᒐᓕᐅᑐᖃᕐᓯᒪᑉᐸᑦ, ᑖᒃᑯᓇᓂ ᒪᓕᒐᖕᖑᑎᑕᐅᓯᒪᔪᑦ 
ᐃᓚᐅᓕᕐᑎᑕᐅᒐᔭᕐᑐᑦ ᒪᓕᒐᕐᒧᑦ ᐊᑐᐊᕐᓯᔪᒧᑦ ᑐᑭᓯᓇᕐᓗᑎᒃ. 

 
10.2 ᖃᒪᒋᔭᖃᕐᑐᖅ 
  

ᐃᑲᔪᕐᑎᖓ ᐸᐸᑦᓯᔨᐅᑉ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ ᑖᒃᑯᓂᖓ ᒪᓕᒐᕐᓂᒃ 
ᐊᑐᓕᕐᑎᓯᒋᐊᖃᕐᐳᖅ. 

 
 
 


